
| २. मूडब्िद्री में सिद्धांत ग्रंथों की 

| प्रतियाँ बँधी हुईं 

| घट्खंडागम आदि सिद्धांत ग्रंथों की ताड़पत्रीय प्रति 

नीचे से ऊपर :--प्रथम प्रति धवल टीका की है, दूसरी महाधवल अर्थात्‌ महाबंध, 

तीसरी जयधवल की है, यह पवित्र श्रुत के प्रताप से मुडबिद्री दक्षिण देश का पावन तीर्थ बना है । 

३. मूडब्िद्री में सिद्धांत मंदिर 

( गुरुबसदि ) 

  

'घट्खंडागम' आदि जिनवाणी की ताड़पत्रीय प्रतियां इस जिनमंदिर में विराजमान हैं। 

सुप्रसिद्ध अति प्राचीन रत्नमणि के ३५ जिनबिम्ब भी इस मंदिरजी में विराजमान हैं। पूज्य 

कानजीस्वामी के साथ हमने दो बार इस पावन तीर्थ की यात्रा की है और अत्यंत भक्ति से जिनब्म्बों 

के तथा जिनवाणी के दर्शन किये हैं ।

    प्रकाशन रुक रहा है जिसकी जिज्ञासुजन बड़ी उत्सुकता से राह देखते हैं ।इन धवल सिद्धांत के 
ताड़पत्रों की लंबाई २ फुट, चौड़ाई २ इंच है | पत्रों की संख्या ५९२ है - प्रत्येक पत्र पर करीब 

१४ पंक्ति हैं प्रति पंक्ति में करीब १३८ अक्षर हैं, जो श्लोक संख्या अंदाज १२० ३/४ होती है, 

संपूर्ण ग्रंथ ७३४८४ श्लोक जितना है । 

(धवल टीका में करीब ७२००० श्लोक माने जाते हैं ।) 
मूडबिद्री में धवल सिद्धांत की ताडपत्रीय-प्रति एक ही नहीं है किंतु तीन हैं। 

महाधवल के ताडपत्रों की लंबाई दो फुट चार इंच और चौड़ाई ढाई इंच है, पृष्ठ संख्या २०० है। 

ताडपत्रों के बीच में दो छेद दिखाई देते हैं जो डोरी पिरोकर बांधने के लिये है । एक वजनदार 

सूई द्वारा लिखने से ताडपत्र में अक्षर खुद जाते हैं और फिर उनमें स्याही भरने से वे अक्षर स्पष्ट 

पढ़े जा सकते हैं | 

जयधवल सिद्धांतक ताडपत्र की लम्बाई सवा दो फुट और चौड़ाई ढाई इंच है, पृष्ठ 

संख्या ५१८ है। 

पवित्र सिद्धांत की यह प्रतियाँ मूडबिद्री के जिस जिनमंदिर में विराजमान हैं उसका 

चित्र सामने दिया गया है, उस मंदिर को ' सिद्धांत मंदिर ' सिद्धांततसदि अथवा गुरुबसदि कहा 

जाता है । उसमें मूलनायक पार्श्वनाथ भगवान हैं | सुप्रसिद्ध रत्तमय जिनबिम्ब भी इसी मंदिर में 

विराजमान हैं। इसप्रकार जहाँ जिनदेव और जिनवाणी विराज रहे हैं, ऐसे इस मूडबिद्री 

तीर्थधाम को नमस्कार हो। उस पावन श्रुत के जन्मधाम राजगृही-विपुलाचल तीर्थ को 

नमस्कार हो। श्रुतधर संतों ने जहाँ उस श्रुत का प्रवाह मुनियों को दिया, उस पवित्र 

गिरनार--चंद्रगुफा को नमस्कार हो और और संतों ने उस पावन श्रुत को पुस्तकारूढ़ करके 

जहाँ श्रुत की महा पूजा की उस श्रुतधाम अंकलेश्वर को नमस्कार हो । 

भावश्रुतधारी सर्व वीतरागी संतों को नमस्कार हो | (ब्र० हरिलाल जैन) 

विविध-समाचार 

  

सोनगढ़-- 

तारीख १-६-६६ जैन दर्शन शिक्षण वर्ग सुचारुरूप से चल रहा है, तीन कक्षा में २५० 

करीब शिक्षणार्थी बाहर गाँवों से आये हुए हैं, पढ़ाई में मोक्षमार्गप्रकाशक, जैन सिद्धान्त 

प्रश्नोत्तरमाला, जैन सिद्धांत प्रवेशिका, छहढाला आदि चल रहे हैं | गुना (म०प्र० ) में तारीख 

६-६-६६ से १५ दिन तक शिक्षण शिविर चलेगा । 
जयपुर में जैन धार्मिक शिक्षा-योजना 

इसका शुभारम्भ तारीख १५ मई से बड़े दीवानजी के मंदिर में सवेरे और रात्रि ८ बजे 

ठोलियों के मंदिर में आयोजित किया गया है । पूर्ण लाभ लेने की प्रार्थना है। 
धार्मिक शिक्षण केन्द्र--समय- प्रात: ७ से ९ बजे | 

(१) श्री महावीर स्कूल (नगर विभाग) 

(२) श्री पद्मावती कन्या पाठशाला 

(३) जैनदर्शन विद्यालय (चाकसू-चौक) 
(४) खिंदूकों की धर्मशाला (चौक मोदीखाना ) 

(०) गोदीकों का चैत्यालय ( चौक मोदीखाना ) 

(६) श्री दिगम्बर जैन संस्कृत कोलेज, जयपुर 

(७) श्री डुंगरसीजी का मंदिर (टिक्कीवालों का रास्ता) 

(८) श्री विजेराम पांड्या का मंदिर (द्रीबा पान) 

(९) दर्शन विद्यालय बापूनगर 

(१०) दर्शन विद्यालय आदर्शनगर 

  

  

  

  

  

  

  

विनीत-- 

१. पूर्णचंद गोदीका, अध्यक्ष श्री दिगम्बर जैन मुमुक्षु मंडल बापूनगर; तथा 

मुख्य कार्यालय : सेठी भवन, हनुमानजी का रास्ता। 

२. छुट्टनलाल बिलाला, प्र० मंत्री 

दिम्बर जैन मुमुशक्षु मंडल (त्रिपोलिया बाजार) 

जयपुर से श्री नेमीचंदजी पाटनी का पत्र-- 

तारीख २५-५-६६ यहाँ पर जो बालकों को जैनधर्म की शिक्षा देने की योजना चालू 

की थी, वह बहुत सफलता से चल रही है, जैसी कि आशा नहीं थी, तारीख १५ को २०० बच्चों 

से शुरुआत हुई, आज सब सेंटरों पर मिलाकर ८०० बच्चे आने लगे हैं | कभी-कभी मिठाई 

बांटी जाती है, बच्चे स्वयं बच्चों को लाते | 

इंदौर में जैन धर्म शिक्षण वर्ग का अपूर्व आयोजन 

व्य० श्री जैनधर्म शि० सं० समिति, इंदौर के (कार्यालय-३१, मल्हारगंज, मेनरोड, 

इंदौर) तत्त्वावधान में २ मई से तारीख २२ मई तक दि० जैन स्वाध्यायमंदिर ट्रस्ट के सहयोग 

और मार्गदर्शन में यह कार्यक्रम एक अपूर्व एवं अलौकिक वातावरण पूर्वक सफल सम्पन्न 

हुआ। 

शिक्षणवर्ग की प्रतिदिन प्रात: ७ से ८ तीन कक्षाएँ, दोपहर २ से ३ चार कक्षाएँ, रात्रि ७ 

से ८ तीन कक्षाएँ, इसप्रकार प्रतिदिन दस कक्षाएँ लगती थी | जिनमें करीब ६८० प्रौढ़ तथा 

२७० तरुण पुरुष, महिलायें, बालक-बालिकायें मिलाकर प्रतिदिन ९५० धर्मप्रेमी व्यक्तियों ने 

लाभ उठाया | जैन सिद्धांत प्रवेशिका, जैन सि० प्रश्नोत्तमाला, छहढाला के माध्यम से मास्टर 

सा० धर्मचंदजी, पंडित धन्यकुमारजी, मा० धीरजभाई, श्री नवीनभाई ने कक्षा का 

योग्यतापूर्वक संचालन किया। शिक्षण वर्ग उद्घाटन समारोह श्री पंडित बंसीधरजी शास्त्री 

(इंदौर) की अध्यक्षता में आयोजित किया गया था| 

सुप्रसिद्ध विद्वान श्री पंडित खेमचंदभाई (सोनगढ़) ने उद्घाटन विधि सम्पन्न की। 

दोनों विद्वानों ने अपनी-अपनी शैली से जैनधर्म के महत्त्व पर समुचित प्रकाश डाला। 

शिक्षणवर्ग की समाप्ति पर पाँच कक्षाओं के बालक-बालिकाओं ने परीक्षा में भाग लिया, 

जिसमें २२ को विशेषरूप में पुरस्कृत किया गया | 

इन दिनों में धर्म जिज्ञासु शिक्षार्थी भाईयों एवं बहिनों के साथ ही जन साधारण को भी 

जैन तत्त्वज्ञान का सहीरूप स्पष्टता से समझ में आ सके, इस हेतु हमेशा प्रात: ७ से ८ बजे तथा 

रात्रि ८ से ९ प्रवचन के कार्यक्रम का भी २९ दिन तक आयोजन किया गया | 

प्रवचन हेतु देश के सुप्रसिद्ध विद्वानों को निम्नानुसार आमंत्रि किया गया। (१) श्री 

पंडित खेमचंदभाई, सोनगढ़, (२) श्री पंडित हिम्मतलालभाई, बम्बई, (३) श्री पंडित 

लालचंदभाई, राजकोट, (४) श्री पंडित बाबूलालभाई, फतेपुर 

प्रातः प्रवचनों में विभिन्न विद्वानों ने अपनी विशिष्ट शैलियों में श्री कुन्दकुन्दाचार्य 

विरचित अलौकिक आध्यात्मिक शास्त्र श्री समयसार परमागम की विभिन्न गाथाओं के 

माध्यम से नय विभाग सहित शुद्ध निश्चयनय की दृष्टि से जीवतत्त्व का विशद्‌ विश्लेषण 

प्रस्तुत किया। 

रात्रि के प्रवचन में हजारों की संख्या में जैन जैनेतर भाई-बहिन ठीक समय पर 

उपस्थित रहते थे। 

रात्रि प्रवचनमाल की पहली किस्त के रूप में पंडित खेमचंदभाई ने सम्यग्दर्शन, 

सम्यक्‌ प्रतिक्रमण-प्रत्याख्यान-आलोचना का स्वरूप, जिनेन्द्र पूजा के महत्त्व और द्रव्य पूजा 

के अन्तर्हित भावों को अपनी मौलिक ' बोलों ' की शैली में प्रस्तुत किया । 

अंतिम तीन विद्वानों ने सर्व साधारण के लाभ एवं हित की दृष्टि से अपने-अपने ढंग से 

प्रमुखरूप से मोक्षमार्गप्रकाशक; छहढाला के माध्यम से ७ तत्त्व की भूल के प्रयोजनभूत विषय 

का सरलतापूर्वक अनेक लौकिक उदाहरणों के साथ विवेचन किया। 

दोपहर ३ से ४ तक १७ दिन तत्त्वचर्चा का सार्वजनिक कार्यक्रम आयोजित किया 

गया | जिसमें उक्त चारों विद्वानों ने भाग लेकर सैंकड़ों जिज्ञासु भाईयों तथा बहिनों की अनेक 

शंकाओं का समुचित रूप से समाधान कर जैन तत्त्वदर्शन का सही एवं स्पष्टरूप विद्वानों एवं 

जन साधारण के सन्मुख प्रस्तुत किया । 

इन सभी कार्यक्रमों में जन साधारण के अतिरिक्त प्रमुख स्थानीय विद्वानों, पंडितों तथा 

उदासीन आश्रम के त्यागी वर्ग ने भी उत्साहपूर्वक भाग लिया। 

शिक्षणवर्ग एवं प्रवचनों के इस अभूतपूर्व कार्यक्रम को समाप्ति का समारोह पंडित श्री 

नाथुलालजी शास्त्री, इंदौर की अध्यक्षता में तारीख २२ मई को आयोजित किया गया । 

'फतेपुर निवासी पंडित बाबूभाई इस समारोह के प्रमुख अतिथि थे। लगभग ५००० 

व्यक्तियों की उपस्थिति में रात्रि प्रवचन स्थल क्लोथ मार्केट के महावीर चौक में यह कार्यक्रम 

दो घंटे तक चलता रहा। प्रारम्भ में शिक्षण समिति की ओर से संक्षिप्त रिपोर्ट प्रस्तुत की गई । 

पश्चात्‌ पंडित बंसीधरजी शास्त्री ने अपने संक्षिप्त भाषण में संपूर्ण कार्यक्रम की सफलता पर 

हार्दिक प्रसन्नता व्यक्त करते हुए, जैनधर्म के आध्यात्मिक दृष्टिकोण को समाज के सामने सही 

  रूप में प्रस्तुत करने के लिये, दिगम्बर जैन स्वाध्यायमंदिर ट्रस्ट सोनगढ़ के योगदान की मुक्त 

कंठ से प्रशंसा की | पश्चात्‌ श्री बाबूभाई तथा शिक्षक बन्धुओं का शिक्षण समिति के अतिरिक्त 

लगभग ३५ संस्थाओं तथा अनेक व्यक्तियों द्वारा पुष्पहारों से स्वागत किया गया। साथ ही 

समिति की ओर से अतिथियों को धार्मिक ग्रंथ भेंट किये गये | अध्यक्ष पद से भाषण करते हुए 

पंडित श्री नाथुलालजी शास्त्री ने सोनगढ़ ट्रस्ट द्वारा प्रकाशित आध्यात्मिक साहित्य के सच्चे 

मर्म को नहीं समझनेवाले लोगों का उल्लेख करते हुए स्पष्ट शब्दों में विश्लेषणात्मक ढंग से 

इस कथन की सत्यता प्रतिपादित की कि शुद्ध निश्चयनय की दृष्टि ही आत्म कल्याण हेतु परम 

उपादेय है। आपने कई उदाहरणों द्वारा इस सिद्धांत का प्रतिपादन किया कि आध्यात्मिक 

आस्था के बिना कोई भी व्यक्ति तथा समाज सच्चे व्यवहार धर्म का पालन नहीं कर सकता तथा 

सत्य चारित्रता का आधार शुद्धात्मदृष्टि ही हो सकती है। पुरस्कार वितरण के पश्चात्‌ प्रमुख 

अतिथि श्री बाबूभाई ने अपनी लोकप्रिय शैली में दैनिक स्वाध्याय के महत्व पर समुचित 

प्रकाश डाला | सामाजिक दृष्टिकोण से श्रावकों के कर्तव्यों की विवेचना करते हुए तीर्थरक्षा के 

पुनीत कार्य के लिये भी उपस्थित जन समुदाय को तन-मन- धन न्योछावर करने की प्रेरणा दी । 

शिक्षण समिति के कार्यकर्ताओं को इस अपूर्व आयोजन की सफलतापूर्वक संचालित करने के 

लिये बधाई देते हुए श्री बाबुभाई ने अपना भाषण समाप्त किया | 

रतनलाल गंगवाल 

सभापति 

श्री जैनधर्म शिक्षण संयोजन समिति 

  

  

    

  

  

  

  

 



नया प्रकाशन 

श्रीमत्भगवान्‌ श्री कुन्दकुन्दाचार्यदेव विरच्चित 

श्री नियमसारजी शास्त्र ( दूसरी आवृत्ति ) 
सर्वज्ञ वीतराग कथित महान आध्यात्मिक भागवत्‌ शास्त्र, ११ वीं शती के अध्यात्मरस 

के सर्वोत्तम कवि शिरोमणि श्री पद्मप्रभभलधारिदेव मुनिवरकृत संस्कृत टीका तथा अक्षरशः 

प्रामाणिक हिन्दी अनुवाद सहित शास्त्र जिसकी तत्त्वज्ञान के जिज्ञासुओं द्वारा काफी जोरों से 

मांग है, पूर्णरूप से संशोधित, यह ग्रंथ महान, अनुपम, पवित्र तत्त्वज्ञान की अपूर्व निधि समान 

है। पृष्ठ संख्या ४१५, बड़ी साइज में, रेगजीन कपड़े की सुन्दरतम जिल्द मूल्य बहुत कम कर 

दिया है । मात्र ४/- पोस्टेजादि अलग | देश-विदेश में, कोलेज-विश्वविद्यालयों में -सर्वत्र सुंदर 

प्रचार के योग्य अत्यंत सुगम और सब प्रकार से सुंदर ग्रंथ है । जिज्ञासुगण शीघ्र ओर्डर भेजें | 

श्री दिगंबर जैन स्वाध्यायमंदिर ट्रस्ट 

सोनगढ़ (सौराष्ट्र) 

  

  

  

  

  

  

खास निवेदन 
आत्मधर्म मासिक पत्र द्वारा २१ साल से सर्वज्ञ वीतराग कथित पवित्र तत्त्वज्ञान का 

प्रचार हो रहा है। २१ वें वर्ष का चंदा चैत्र मास में समाप्त हो जाता है । खुशी समाचार यह है 

कि-हमारी संस्था के भूतपूर्व प्रमुख श्री रामजी भाई स्मारक की ओर से इस एक वर्ष के लिये 

आत्मधर्म का चंदा घटाकर ' दो रुपया ' रखा है । मुमुक्षु मंडलों को प्रार्थना है कि ज्यादा से ज्यादा 

संख्या में आत्मधर्म के नये ग्राहक बनाकर और चालू ग्राहकों से मिलकर आत्मधर्म का चंदा 

एकत्र करके मनिआर्डर या चैक से भेजने का कष्ट कीजियेगा, ताकि आगामी ग्राहक संख्या का 

अंदाजा हम लगा सकें । ग्राहक के नाम पूर्ण पते के साथ रेलवे स्टेशन, पोस्ट का जिले का साफ 

नाम, नये ग्राहक या पुराने ग्राहक ऐसा अवश्य लिखें, प्रथम से ही जिन्होंने चंदा जमा कराया है, 

भेज दिया है वह भी हमको पत्र द्वारा सूचित करें, आपका ग्राहक नं० भी अवश्य लिखें | वैशाख 

मास से ही आत्मधर्म बड़ी साइज में, चित्र, कथा, विशेष लेख सहित प्रकाशित हो रहा है। 

वी०पी० करने में बड़ी कठिनाई रहती है, आशा है कि शीघ्र उपरोक्त सहयोग देंगे । 

श्री दिगम्बर जैन स्वाध्यायमंदिर ट्रस्ट (आत्मधर्म विभाग) 

सोनगढ़ (सौराष्ट्र) 

श्री दि० जैन स्वाध्याय मंदिर ट्रस्ट 

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री दि० जैन स्वाध्याय मंदिर टूस्ट के लिये--नेमीचन्द बाकलीवाल।


	Introduction
	Suvarnpuree-Samachar
	Vishay-Soochee
	SamyagDarshan Ki Mahimaa
	Samaadhi-Maran Swaroop
	Jagat Se Na Kuchh Lenaa Hai, Na Jagat ........
	Samaysaar
	Koi Nahi Apanaa Jag Mein...
	SamyagDrashti Ki Aatm Saadhanaa
	Pancham Gati Ke Paanch Charan
	SammedShikhar........Utar Rahe The Tab........
	Gyaanee-Mahaatmaa Ki Pahichaan Aur Satsang Ki Durlabhataa........
	PoornaMaalikaa Mangal
	SamyagDarshan Ke.........Anubhooti
	Vairaagyamay Jeevan
	Mushkil Aur Marg
	MokshMarg Kahaan Se Praapt Ho ?
	" Hee " Kab Amrut ..Aur Kab Jahar ?
	Aatm-Dharm
	Agyaanee Ka Mithyaa Abhipraay
	NijVaibhav Darshan
	Aatmaa
	Bhajan
	Dharmaatmaa Ki Munibhakti
	....Saurashtra Ki ShrutVatsal Sant Triputee
	.....Shrut Panchamee
	ShatKhandaagamroop Amrut Ka Fal
	ParamShrut ShatKhandaagam
	Vividh-Samachar
	Nayaa Prakaashan
	Avashya Swadhyaay Karen

